
Circo equestre Sgueglia







Graziella (ai posteggiatori) — Avutateve[1] ’a via d’’a cantina[2]. Comme si cantasseve[3] a chilli duie ca stanno assettate[4].


Pepesce — Eh! comme si facisseve na pusteggia[5].


Il primo suonatore (al compagno) — E va bene. Senza avutarce proprio ’a via d’’o carcere, nun darrammo[6] suspetto.


Graziella — Si, chillo sente (allude al carcerato al quale dovranno rivolgere la serenata) pecche sta ’a primma cancella[7] a fronte ’e strata[8];


Nannina (decisa, a Graziella) — ’E pparole?


Graziella — T’’e ddico io. (Cava una carta dal seno. I suonatori sbirciano, esitanti, la sentinella)


Pascalotto — Ma che site pazze[9]?


Fafele — ’A sentinella se n’avesse ’accorgere?


Pepesce (spavaldo) — Sunate! Isso fa ’a sentinella ’o carcere e io faccio ’a sentinella a vvuie! (Prende una pistola dalla tasca dei calzoni, ed ostentandola la custodisce nella tasca della giacca).


Pascalotto (fermando i posteggiatori, che stanno per iniziare) — No, nun perdite tiempo. Ccà nun ce jesce niente[10].


Nannina (sottovoce) — Gnernò: nuie cantammo a nu carcerato: e pe’ nun fa’ capi’ ’a sentinella, facimmo vede’ ca cantammo a vvuie.


Pepesce — Non vi preoccupate: stongo io ccà.


Pascalotto (mostrando la sentinella) — Chiste pe’ niente sparano.


Pepesce — E che ffa? ’O vedite ’o difetto ’nnanze ’a sacca[11]? (Mostra attraverso la stoffa la forma della pistola. Pascalotto ha un gesto di paura. Pepesce ordina ai suonatori) Sunate!


Pascalotto (allarmato) — Che avit’a suna’[12]?! (Chiamando verso l’interno della trattoria) Neh, padro’[13]!


Carmeniello (il trattore, entrando) — Ch’è stato[14]?


Pascalotto — Chiste hann’a canta’ a nu carcerato e s’’o vonno fa’[15] ccà ’nnanze[16].


Carmeniello (al gruppo) — No, scustateve, aggiate pacienza: io nun me pozzo cumprumettere.




	↑ Avutateve: giratevi.

	↑ ’a via d’’a cantina: verso la cantina.

	↑ cantasseve: cantaste.

	↑ stanno assettate: sono seduti.

	↑ comme si facisseve na pusteggia: come se cantaste secondo l’abitudine dei posteggiatori.

	↑ darrammo: daremo.

	↑ cancella: cancellata.

	↑ a fronte ’e strata: di fronte alla strada; che affaccia sulla strada.

	↑ site pazze?: siete pazzi?

	↑ nun ce jesce niente: non riusciamo a guadagnar nulla.

	↑ sacca: tasca.

	↑ avit’a suna’: dovete suonare.

	↑ padro’: padrone.

	↑ Ch’è stato?: che c’è? Che succede?

	↑ s’’o vonno fa: lo vogliono fare.

	↑ ccà ’nnanze: qui davanti.

		 Sta paggena venette cagnàta ll'urdema vota 'o 21 maj 2023, 'e 22:39.
	Chistu testo sta pubbrecate cu 'na licenza Creative Commons Attribuzzione-Condividi tale e quale;
ce ponno stà ate regule ccà e llà.
Vedite 'a paggena Termini pe ll'uso pe n'avé cchiù nfurmazzione.

